
! ! ! !壬辰岁末，西施故里诸暨乡亲搭
我送来了家乡个年糕，让我欣喜勿已。
我对诸暨年糕情有独钟，辣我小辰光
个记忆里，年糕占据了重要个位置。搿
个年糕白亮白亮个，上面还有一条条
细细个纹路，闻辣海就有股稻米清香，
吃辣嘴巴里滑滑个、糯糯个，软软个，
还有嚼劲，一眼也勿黏牙齿。
年糕是江南个特色食品，具有久远

个历史。家家人家过年个辰光侪会得自
家做年糕。小辰光我回老家省亲，春节
将至，家家侪要拂尘洗涤，除旧迎新。最
让我期待个是“舂年糕”之“盛事”，辣
辣乡里，搿个是顶闹猛个辰光，“新年”
个序幕就辣“舂年糕”辰光拉开了。
台门廊檐下闲置老长辰光个石臼

搬了出来，女人家拿石臼里里外外汏
得清清爽爽，然后移到客堂间，几张八
仙桌浪，准备做年糕个粉摆辣海，迭个
“年糕粉”由糯米搭晚稻粳米粉合成，
揉成一个大粉团，上蒸笼蒸，蒸熟以后
从热气腾腾个蒸笼里拿出，再摆辣石
臼里，再由几个男丁一道抬起一个巨
型长柄木槌，上下自如个捶捣石臼里
个大粉团，“呯、呯”个声音有节奏地传
出，悦耳又动听，感觉人心捣鼓得痒痒
个，恨勿得立马放到嘴里解解馋。石臼
旁坐个老人，用蘸上水个双手，用力个
翻动石臼里个年糕粉团，配合木槌上
下捣击。当“年糕粉团”反复捶捣得勿
再黏手了，就拿伊摆到八仙桌浪，整个
台门个空气里弥漫着稻米个醇香，邪

气诱人。大人们有说有笑，勿时还会弄
个小粉团，叫我先尝尝。我老高兴个一
面急来死扯一小团塞进嘴巴，一边豪
燥拿剩下个粉团拉捏成像上海粢饭团
样个大小，分别嵌入底部刻有各种图
案、花纹个长条形红木年糕印模里向，
乃末，用手辣“年糕粉团”浪用力揿几
记，再拿印模倒扣辣台子浪，年糕从印
模里“脱颖而出”。我个兄嫂们心灵手
巧，伊拉还会捏大元宝及小白兔、金
鱼、小狗、公鸡等小动物，并拿动物们
染上红绿颜色，真个是栩栩如生。我总
归小心翼翼个收藏好，拿伊拉带回上
海拨拉白相个小伙伴欣赏，扎台型噢！
埃个辰光亲眷屋里并勿富裕，屋里

余粮勿多，舂个年糕也勿多，不过当阿

拉要回沪个辰光，乃末搿家送 !"条，埃
家送 #条，总归让阿拉拿勿动为止。回
沪后我姆妈又会拿年糕赠送上海个亲
友，还要捎带一句吉言“年年高”，让亲
友们一道分享过年个快乐。中国年糕文
化个内涵辣辣老百姓当中得到了最好
个演绎，难怪伊生生不息得以传承。我
实地考察过，阿拉祖先种植稻谷历史悠
久，汉代已有类似年糕个记载。
现在个年糕侪用机器做了，勿

见了当年“舂年糕”热闹情景，缺失
了令人回味个情调，难免有些
遗憾，好在家乡个清澈水质搭
优质粳米，让诸暨年糕仍旧保
留了老味道。吃了乡亲送来
个年糕，回味小辰光看到个
“舂年糕”场景，让我辣
辣寒冷个冬天里，心头
却是热乎乎个。

! ! ! !咖啡，勿单单是公认个一种饮
料，外加还是仅次于石油、可以辣辣
世界市场浪合法买卖个期货。因历史
个原因，欧美辣阿拉国民心目中一直
为时髦发达个标志，所以当咖啡一
进入上海滩，再加上本身成本高昂，
价钿自然勿菲。要论咖啡垃中国最
普及个城市我想应该是上海。上海
人向来喜欢赶时髦、别苗头、扎台
型，所以吃咖啡与其讲是一种口舌
享受，勿如讲是一种生活方式搭市
场个标记，并逐步发展成一种优雅
时尚城市生活个符号，咖啡馆也因
此拨拉广泛应用到城市硬件建筑之
中。可以提升整条马路个时尚指数
搭文化氛围。旧上海个霞飞路（现淮
海路）和静安寺路（现南京西路）之
所以垃拉上海地图浪风景这边独好，
就搭咖啡馆个密集有相当关系。光想
想伊拉个名字———$%& '(%)%*+&,（沙
利文）、--. （甜甜丝）、/%0,1+23、
4+20（东海）、56113（吉美）、7(6*+8,*!
9(6+（飞达）、老大昌、凯司令、康生咾
啥，好比夜空中闪闪繁星装饰了一个
喧闹多彩个都市。

咖啡馆派生出一道最绚丽个文
化色彩就是具有异国风情温馨浪漫。
但是要辣辣老上海站住脚，哪怕最时
尚、最摩登个咖啡馆也要根据勿同个
服务对象搭环境打勿同个牌。老上海

咖啡馆一般分为两大类，一类是商务
行政型个，像位于大马路（南京东路）
的4+20（东海）、德大，因四周洋行银行
密集，所以店堂个布置侧重敞亮方正，
比较硬气，有利于公司与客户个接待。
中央商场个 56113（吉美）辣笔者印象
里向，面积勿大，但原木白柸个卡座，
用碱水刷得雪白洁净。咖啡杯是一种
白底蓝边个粗瓷，同时还供应三明治、
热狗之类个简餐，完全为了方便周边
工作个白领午餐。吉美一直开到“文化
大革命”，伊拉个草莓冰淇淋至今令我
齿舌留香……

而到了称为上海时尚地标个静安
寺路，电影院、夜总会、舞厅遍布四周，
是情侣搭时髦人最中意个地方。搿搭个
咖啡馆当然要极力营造一种温馨浪漫
个氛围。可惜我养得晏【晚、迟】了几年，
无缘感受到老海派咖啡馆个氛围，幸亏
还来得及看到伊拉远远逝去个背影。

海派文化个精髓就在于以最低
个成本推出最有特点个精致。咖啡馆
个本意辣辣国外就是单售咖啡、茶以
及简单个点心。不过到了上海，或许
出于店铺租金个昂贵，当然还有消费
者个需要，一般老上海咖啡馆侪搭西
餐合二为一，集门市外卖，包括糖果、
饼干、曲奇糕点、午茶、冰淇淋于一身
个多元经营。为了竞争，除了咖啡外，
还形成了每家咖啡馆各自个拳头产
品，如老大昌个拿破仑蛋糕、凯司令
个栗子蛋糕、沙利文个牛茶鸡茶、天
鹅阁个奶油鸡丝焗面、东海个柠檬
派、吉美个草莓冰淇淋、飞达个鸡卷、
起士林颗粒饱满又浓又香个浓味咖
啡糖……相比之下，虽然今朝上海咖
啡馆遍布各处，但除了红宝石个奶油
小方之外，侬还能想起搿些咖啡馆有
哪些特色个糕点小吃呢？讲穿了只勿
过是星巴克个翻版，而勿是 4+8, 6:

.(+:;(+6个风味。
咖啡种类交关多，但其实就分两

大类：欧式搭美式。老上海往往流行
喝香而浓个欧式咖啡。随着咖啡个普
及搭美式文化个抢滩，特别是 !<=#

年雀巢速溶咖啡个问世，二次大战胜
利后，上海年轻人开始爱上了香而
淡、量偏大（用马克杯）个美式咖啡。
假使呒没记错，吉美就是抗战前上海
较少个一家比较典型个美式咖啡馆。

吉美辣上海有两家，一家辣辣中
央商场，另外一家辣辣四川路。讲起
来四川路搿家吉美还是沿马路个，又
敞亮，位置比中央商场里向个好。但
正应了商家个一条铁律“地段、地段、
还是地段”，四川路搿家就是做勿过中
央商场。

! ! ! !从小吃惯咖啡，因为家父欢喜。
即使辣辣鱼肉粮油侪要凭票配给个
年代，食品二店还是偶有供应散装个
咖啡粉，咖啡豆就呒没卖了，因为大
部分人家个手磨咖啡机老早拨拉破
四旧了。屋里搿把锡制咖啡壶倒还辣
辣海，盖头浪一只玻璃球，哒哒滚个
咖啡辣玻璃球里泼落泼落个跳舞，一
般可以根据咖啡个颜色，判断烹煮个
程度。有趟玻璃球破了，就去淮国旧
配来一只一式一样个。沸腾个咖啡继
续辣辣玻璃球里跳舞。

卖罐头装个云南咖啡，香是香
个，香得勿远，还有较重个酸味，不过
比呒没吃强些。有常时难免咖啡侪断
档了，只好用一种叫咖啡茶个速溶制
品过过瘾。搿个是包着一层薄纸，有
两只麻将大小个糖块，用开水冲开，
有一股咖啡渣个淡焦香。
西餐馆、西点店里始终有咖啡供

应个。不过上世纪八十年代初，旧时
个繁花侪已落尽，新枝未绽，上海正
经卖咖啡个店已经剩勿下几家了。大
学辰光辣辣城市个顶北端住读，旁边
侪是农田。周末回转去，第二日一早
必定打扮妥当，约女友辣辣屋里对面
个老大昌吃咖啡。老大昌做法式点
心。我搭女友皆钟爱老大昌个拿破
仑、黑森林搭仔掼奶油。两个呒没心
事个女小囡吃咖啡，其实是拿咖啡过
点心，拿破仑个轻盈酥香，奶油个甜
蜜肥厚，阿拉觉得跟一杯清咖啡是天
作之合。如果点了黑森林，我会往咖
啡里加老多个牛奶，像现在讲个拿

铁。冬天个阳光从宽大个窗子外照进
来，照得老大昌二楼棕色皮面子个火
车座也像一只只咖啡蛋糕。
爸爸个咖啡老友，痛恨有人拿现

烹个咖啡配花哨个咸甜点心。伊门窗
紧闭个客厅里，咖啡香味一丝也勿允
许拨拉浪费，咖啡是味觉里唯一个主
角，最多搭一片烤热个法棍抹无盐白
脱油，或者一种甜味淡若游丝个清蛋
糕。慢慢懂得专注欣赏咖啡个纯粹之
味，情愿多跑一眼路去南京路个东海
咖啡馆。走到东海门口，招牌现煮小
壶咖啡新鲜温暖个香味拿你迎进去。
木格子窗框，抽纱白桌布，黄昏时分，
桌子上点起一盏台灯，咖啡杯碟是埃
种浅绿色个玻璃器，有一棱一棱个花
纹，像莲个果实。王家卫在《花样年
华》里，拨男女主角用个也是搿能介
个咖啡杯。镜头里重见，我辣心里轻
轻叫一声：噫，就是搿样啊！……出
门，依旧是搿种小壶咖啡新鲜温暖个
香味拿侬送入南京路个霓虹里。
搿个辰光若有外地来个朋友去外

滩，总带伊拉去老和平饭店里个咖啡
座歇脚。辣辣饭店大堂隐蔽个一角，四
五张小圆台子，围辣老式个沙发，安静
个像勿存在一样，连住客侪未必晓得。
咖啡老好个，十几年只搿个一种，搭朋
友加一客饭店西点房新烘个白脱水果
蛋糕，比市售个考究得多。我只吃一杯
清咖。隔了几重门，老年爵士乐队辣辣
海演奏一支熟悉个曲子。

! ! ! !“里向、外
头”咾啥一批词
属于方位词，表
示方向处所。“里
向”可以跟辣一
点名词后头，组
成像“屋里向、心
里向、脑子里向、
日里向”搿能个
词，脱仔“床浪
向、衣裳浪向”个
“浪向”一样，表
示具体或者抽象
个方位。
“里向”，勿

能写成“里厢”。
从意义浪向看，
“厢”有“厢房”脱
仔“边上”两个意
思，“东厢房”、
“西厢房”侪是辣
正屋个两边个房
子。“厢”就有个
抽象个义项是
“旁边”个意思。
譬如梅兰芳的
《生死恨》里向有
句唱词：“耳边
厢，又听得，初更
鼓响。”搿个声音
就是辣耳朵旁边
响辣海个，勿是
辣“耳朵里向”响
个。而“屋里向”、
“心里向”侪是指
“中间里面”个意
思，否则心个旁

边便是肺了。
再从读音浪向看，辣上世

纪 >"年代以前，上海话脱苏州
话一样是分“尖团音”个，“厢
想”等读 06+:;，“香向”等读 ?6!

+:;，“里向”只好读“*6?6+:;”@勿
会读成“*606+:;”。侬去听苏州
评弹个唱片或者录音，一律发
音“*6?6+:;”，勿会读成“尖音字
（即 6前发 A、)、0音）”个。“向”
是古晓母字、“团音字”，从无
锡、苏州、昆山、嘉定一直到浦
东等地，侪使用“里向”搿个词。
上海城里话从 B"年代以后已
经勿分尖团了，但是辣苏州、嘉
定、宝山、青浦，评弹、沪剧里至
今还分尖团，搿些地方现在还
读 ?6+:; 而不读尖音 06+:;，所
以一到搿些地方去走一走，就
会检验出，写“厢”字是勿对个。
“先入为主”往往是有眼人

认字个一种习惯，总归认为自
家初次见到个字就是对个。可
能伊最先见到有个“屋里厢”个
产品广告，印象老深个，乃末就
跟辣海认错写错了，但是明清
以来个吴语文献侪是写“里
向”、“浪向”个，就应该改错归
正。

老上海咖啡馆风情（一）

